[Zfrd 2F] BT 22 % 2 50

henan a tumungur I Irevek(Macukulr)

kasede’an Ira kana vuceliyan, misaharan mi kurelrang kana ma’idangan
Kikarun i dekalr.

harem kanini na wari, tu pilralrangaw mi na sinsi mukuwa kanidu na
patulre’ay ta tumungur 1 Irevek na henan, pinungadan
kana Macukulr, kinuwa idu na henan.

“‘pakunamuni kimipiya nanmu vavalrayan di kadika Ira pulralrang
maduk da varasa’ di semalem da varetenuk’’. kema na sinsi kaniyam.

na sinsi maranger panadam da *’patalram semalem! di maumalr
diya kanini na dare’ tu kedang! di pakumauwa datu inuvaawan kanta na
dare’! kema. madalrama kananta kakuwayanan, di mena’uwa kantu kedang
nu marepulrapulrang ta, di madalrama tu i pueman kanta inini na
cikiw, di su’erama mu kananmu kinalralrakan, di nanmu kinakawangan, ulra
kemani kana asavak da pauwayan’’. kema na sinsi.

naniyam kinasemangal mu, mau nu muicas ta
kanantu paliding na tolaku na sinsi. tu patawalay pakawang paseki di, kadu

mi i likudan kana paliding, pakirev mi semenasenay kantu ipanadam na

senay kaniyam na sinsi, marekatamuni naniyam senay, mulavat diya kana
muwa’uma na cau 1 dadalan mu, mena’u ta kanadu na ma’idangan
tematuwap kaniyam di kikakarun diya kantu vangavangan, nu mena’u ta
kana kemani 1 'uma’uma mu, tatena’ da kasahasahar!

kadu mi kana tatehusan da dawa na *uma, pulraalrang mi maduk kana
varasa’ di tumungutungur mi diya piyalaud, mena’u 1 Irevek!

kingkinger mi diya tu vinavati a vativatiyan na ma’idangan, misaharan
mi kinger kantu vinavati na valri, venavati datu kinalralrakan kadu kani
pida ’amiyan datu kinacure’an, palru harem adi diya malaalup tu inlrangan .

ta kiyangeraw adiyu diya Iramu sadu tu piniangeran di talralrima da nu

kadaidan Ira kema awlra! kemadu ku piniangeran harem mu!

